
Digl departamaint da
construcziün tier igl
departamaint da gisteia:
Igl cunzaglier guvernativ
Mario Cavigelli surdat
las clavs digl stabilimaint
giudizial agl cunzaglier
guvernativ Peter Peyer.
FOTOS -

Surdo las clavs pigl nov stabilimaint giudizial

saro Tgazas/Tignez
DA JOHANN CLOPATH

 Igl vendergis passo ä igl cunza-
glier guvernativ Mario Cavigelli, igl
schef digl departamaint da construc-
ziün, trafi a selvicultura, savieu sur-
dar las clavs pigl nov stabilimaint
giudizial saro Tgazas/Tignez agl cun-

zaglier guvernativ Peter Peyer, igl
schef digl departamaint da gisteia,
polizeia a sanitad. Agl act d'avertura
en ear la cunzagliera federala Karin Kel-
ler-Sutter a la cunzagliera guvernativa
da Turitg, Jacqueline Fehr, stadas pre-
schaintas. Strusch tres ons suainter las
lavurs da stgeavamaint pigl areal da

construcziün d'egna grändeztga da
50 000 meters quadrat lastga igl gestiu-
nari, igl departamaint da gisteia, poli-
zeia a sanitad, surprender igl nov stabi-

limaint. Igl nov bietg custa an tut 119
miliüns fräncs. La confederaziün con-
tribuescha egna suma da construcziün
da 33 miliüns fräncs. Suainter egna fa-

sa da test ca cuza tocen la fegn digl on
2019, aintran igls amprems parschu-
niers l'antscheata digl on proxim agl
nov stabilimaint giudizial. La nova par-
schün a Tgazas ramplaza la parschün
digl Sennhof a Cuira.

Execuziün moderna digls castitgs
Cun l'avertura digl nov stabilimaint giu-
dizial a Tgazas/Tignez s'odan las man-
cänzas da sirtad digl stabilimaint giudizi-
al digl Sennhof tier igl passo. Igl nov sta-
bilimaint porscha diesch plazs an la par-
tiziün d'antrada, 100 plazs an l'execuzi-
ün normala, 20 plazs an l'execuziün spe-

ziala, diesch plazs par parschuniers ple
vigls a dudesch plazs par l'execuziün digl
arest d'inquisiziün sco ear par dunas a
giuvenils. La capazitad da 152 parschu-
niers gida a sarar largias da provedimaint
an la purschida d'execuziün da la Svizra,
an spezial digl concordat digls cantüns da
la Svizra orientala. Igl cunzaglier guver-
nativ Mario Cavigelli getg a caschün da
l'avertura c'el segi cuntaint da saver sur-
dar ussa, suainter egn tains da planisazi-
ün a da construcziün da diesch ons, igl
stabilimaint agls utilisaders. Cavigelli e
parschuadieu da saver surdar egn stabili-
maint giudizial c'adamplescha igls crite-
ris da sirtad, egn stabilimaint ca cora-
spundi dantänt ear agls criteris humans a
sozials corects d'egn stabilimaint giudizi-
al saro. Igl cunzaglier guvernativ Peter
Peyer fatg partratgs davart egn'execuzi-

ün digls castitgs moderna. La fegnamira
stotgi easser - sper l'execuziün digls cas-
titgs - ear la preparaziün pigl tains an li-

bertad suainter la parschün. Quegl segi
egna grända provocaziün par tut igls par-
tizipos. Par la cunzegliera guvernativa
digl cantün Turitg, Jacqueline Fehr, c'e
igl madem mumaint ear la presidenta
digl concordat par l'execuziün giudiziala
da la Svizra orientala, munta l'avertura
digl stabilimaint a Tgazas egn tearm im-
purtänt.

La realisaziün digl nov stabilimaint

giudizial antras igl cantün Grischün
mussi c'igl concordat funcziuneschi. Ear
la cunzagliera federala Keller-Sutter loda
la lavur digl cantün Grischün. Cun la
realisaziün d'egna parschün ca coraspun-
di agls criteris moderns par l'execuziün
giudiziala davainti igl Grischün egn
exaimpel par l'antiera Svizra.

Impurtänza economica par la regiün
Igl nov stabilimaint giudizial Tgazas/
Tignez e ear impurtänt par la regiün. El
porscha lavur a biabagn 110 parsünas.
Biabagn 80 plazas vignan ocupadas digl

tutafatg da nov a biabagn 30 plazas exis-
taintas vignan transferidas ni digl stabi-
limaint giudizial digl Sennhof. Sper
quegl vean ear la mastregnänza digl con-
turn a saver profitar da la preschientscha
da que stabilimaint digl concordat da la
Svizra orientala, segi quegl antras inca-
ricas near partenadis agl prozess da pro-
ducziün.

La fegn d'eanda passada la par-
schün gieu arviert las portas par la pu-
blizitad. Da quegl da 6000 parsünas än
nizigieu la caschün par dar egn tgit agl
nov bietg.

I

La cunzagliera federala Karin Keller-Sutter ä numno la nova parschün egn exaimpel par l'execuziün giudiziala an l'antiera Svizra.


